ԱՄՓՈՓԱԹԵՐԹ
«ՄԱՔՍԱՅԻՆ ՄԱՐՄՆԻ ԿՈՂՄԻՑ ՆԵՐՄՈՒԾՄԱՆ ՄԱՔՍԱՏՈՒՐՔԻ ՎՃԱՐՈՒՄԸ ՀԵՏԱՁԳԵԼՈՒ ԿԱՄ ՏԱՐԱԺԱՄԿԵՏ ՎՃԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ ԵՎ ՉԵՂՅԱԼ ՃԱՆԱՉՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆՆԵՐԻ ՄԱՍԻՆ



 
	1. ՀՀ էկոնոմիկայի նախարարություն
	31.05.2021թ.

	
	N 01/7514-2021

	 Դիտողություններ և առաջարկություններ չկան:
	Ընդունվել է ի գիտություն:
 

	2.  ՀՀ ֆինանսների նախարարություն
	25.05.2021թ.

	
	N 01/2-4/8165-2021

	 Դիտողություններ և առաջարկություններ չկան:
	 
 Ընդունվել է ի գիտություն:


	3. ՀՀ Արդարադատության նախարարություն
	28.06.2021թ.

	
	N /27.2/17526-2021

	 1. «Մաքսային մարմնի կողմից ներմուծման մաքսատուրքի վճարումը հետաձգելու կամ տարաժամկետ վճարելու մասին որոշման ընդունման և չեղյալ ճանաչման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ նշված է Եվրասիական տնտեսական միության մաքսային օրենսգրքի (այսուհետ՝ Օրենսգիրք) 59-րդ հոդվածի 5-րդ կետը, որի համաձայն՝ ներմուծման մաքսատուրքերի վճարումը հետաձգելու կամ տարաժամկետ կատարելու հնարավորություն տրամադրվում է ներմուծման մաքսատուրքերը վճարողի դիմումի հիման վրա` մաքսային մարմնի որոշմամբ: … Նշված որոշումն ընդունելու և չեղյալ ճանաչելու կարգը սահմանվում է անդամ պետությունների օրենսդրությանը համապատասխան:
Թեև Օրենսգիրքը նախատեսում է կարգավորում, որի համաձայն ներմուծման մաքսատուրքերի վճարումը հետաձգելու կամ տարաժամկետ կատարելու հնարավորություն տրամադրման որոշումն ընդունելու և չեղյալ ճանաչելու կարգը սահմանվում է անդամ պետությունների օրենսդրությանը համապատասխան, այնուամենայնիվ, առանց օրենքով ամրագրված համապատասխան լիազորող նորմի առկայության ՀՀ կառավարության կողմից նման որոշում ընդունելը չի համապատասխանում ՀՀ Սահմանադրության 6-րդ հոդվածի 2-րդ մասի պահանջին, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Նշվածից ելնելով՝ Նախագծի նախաբանում անհրաժեշտ է վկայակոչել ներպետական օրենսդրության հստակ և որոշակի լիազորող նորմը, որի հիման վրա ՀՀ կառավարությունն իրավասու կլինի նման որոշում ընդունել:

	Ընդունվել է ի գիտություն։
ՀՀ Սահմանադրության 146-րդ հոդվածին համապատասխան, առանց ՀՀ օրենքներում ենթաօրենսդրական ակտ ընդունելու համար լիազորող նորմերի առկայության, հրատապ խնդիրների լուծման նպատակով առկա է նախկինում ՀՀ կառավարության որոշումների ընդունման պրակտիկա: Մասնավորապես, ՀՀ Սահմանադրության 146-րդ հոդվածին համապատասխան` նախկինում ընդունվել են ՀՀ պետական եկամուտների կոմիտեի կողմից մշակված՝ ՀՀ կառավարության 03.10.2019թ. N 1327-Ն, 26.12.2019թ. N 1955-Ն, 17.09.2020թ. N 1550-Ն, 04.02.2021թ. N126-Ն, 27․05․2021թ․ N 883-Ն, 27․05․2021թ․ N 869-Ն որոշումները:

	2. Հավելվածի վերևի աջ անկյունում (այսուհետ՝ Հավելված) «2020» թիվն անհրաժեշտ է փոխարինել «2021» թվով:

	Ընդունվել է:
Կատարվել է համապատասխան փոփոխություն։


	3. Հավելվածի 3-րդ կետում օգտագործված «պատշաճ վավերացված» ձևակերպումն անհրաժեշտ է պարզաբանել՝ հստակ նշելով վավերապայմանները (դիմողի (տնօրենի) ստորագրություն և այլն):
	Ընդունվել է:
Կատարվել են համապատասխան փոփոխություններ։


	 4. Հավելվածի 7-րդ կետի 1-ին կետն անհրաժեշտ է վերաշարադրել հետևյալ կերպ. «1) հայտարարատու ֆիզիկական անձի և անհատ ձեռնարկատիրոջ անունը, ազգանունը, հայրարնունը (անձնագրում հայրանվան առկայության դեպքում), իրավաբանական անձի անվանումը.»:
	Ընդունվել է:
Կատարվել է համապատասխան փոփոխություն։


	 5. Հավելվածի 7-րդ կետի 2-րդ ենթակետում նշված «կոնտակտային տվյալները» հասկացությունն անհրաժեշտ է պարզաբանել՝ հստակ նշելով պահանջվող տվյալները, «իրավաբանական հասցեն» բառերը փոխարինել «գտնվելու վայրի հասցեն»՝ հիմք ընդունելով ՀՀ քաղաքացիական օրենսգրքի 59-րդ հոդվածի իրավակարգավորումն առ այն, որ իրավաբանական անձի գտնվելու վայրը նրա մշտական գործող մարմնի գտնվելու վայրն է: Նշված դիտողությունները վերաբերում են նաև Ձև N 1-ում «իրավաբանական հասցեն», «կոնտակտային տվյալները» հասկացությունների կիրառմանը:
	 
Ընդունվել է:
Կատարվել են համապատասխան փոփոխություններ։


	 6. Հավելվածի 11-րդ կետով կարգավորվում են որոշման ընդունման մերժման հարաբերություններ, մինչդեռ Հավելվածի 12-րդ կետով սահմանված են ներմուծման մաքսատուրքի վճարման հետաձգման և տարաժամկետ վճարման հնարավորության մերժման հիմքերը: Անհրաժեշտ է վերացնել եզրութաբանական անհամապատասխանությունը:
	 
 Ընդունվել է:
Կատարվել են համապատասխան փոփոխություններ։


	 7. Հավելվածի 12-րդ կետի 5-րդ կետում «սնանկության գործընթացում» ձևակերպումն անհրաժեշտ է հստակեցնել, նշելով, թե կարգավորումը վերաբերում է այն դեպքին, երբ դիմումատուն ճանաչվել է սնանկ, թե սնանկության դատարանում քննվում է սնանկ ճանաչելու պահանջի մասին գործ:
	 
  Ընդունվել է:
Կատարվել են համապատասխան փոփոխություններ։


	8. Հավելվածի 13-րդ կետում «9-րդ» բառերը պետք է փոխարինել «10-րդ» բառերով, 15-րդ կետում «13-րդ» բառերը՝ «14-րդ» բառերով:
	Ընդունվել է:
Կատարվել են համապատասխան փոփոխություններ։

	9. Ձև N 1-ում «ՊԱՐՈՆ» բառից հետո անհրաժեշտ է լրացնել «/» նշանը և «ՏԻԿԻՆ» բառը:
	Ընդունվել է:
Կատարվել է համապատասխան փոփոխություն։

	4. ՀՀ Վարչապետի աշխատակազմի իրավաբանական վարչություն
	11.08.2021թ.

	
	N 02/16.20/27390-2021

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:


	Ընդունվել է ի գիտություն։
ՀՀ Սահմանադրության 146-րդ հոդվածին համապատասխան, առանց ՀՀ օրենքներում ենթաօրենսդրական ակտ ընդունելու համար լիազորող նորմերի առկայության, հրատապ խնդիրների լուծման նպատակով առկա է նախկինում ՀՀ կառավարության որոշումների ընդունման պրակտիկա: Մասնավորապես, ՀՀ Սահմանադրության 146-րդ հոդվածին համապատասխան` նախկինում ընդունվել են ՀՀ պետական եկամուտների կոմիտեի կողմից մշակված՝ ՀՀ կառավարության 03.10.2019թ. N 1327-Ն, 26.12.2019թ. N 1955-Ն, 17.09.2020թ. N 1550-Ն, 04.02.2021թ. N126-Ն, 27․05․2021թ․ N 883-Ն, 27․05․2021թ․ N 869-Ն որոշումները:
Միաժամանակ, Նախագծի ընդունման հրատապությունը պայմանավորված է տնտեսվարողների կողմից ներմուծվող ապրանքների համար Հայաստանի Հանրապետության պետական եկամուտների կոմիտե ներկայացվող՝ մաքսատուրքի վճարման ժամկետի հետաձգման և տարաժամկետ վճարման հնարավորության տրամադրման վերաբերյալ դիմումների առկայությամբ։



